
Trats caracteristics da 'an 1964

Ils trats caracteristics da nossa activita pel 1964 sun sainza dubi
PExposiziun naziunala a Losanna e I'introducziun d’iin’instrucziun
facultativa da rumantsch a Cuoira. L’evenimaint rumantsch cun il
pli grand resun ais pero stat il go liber «Banadetg Fontana», dat
dals Surmirans davant il chasté da Riom. Tuot quai ha dumanda
diirs e lungs preparativs e nus das-chain sperar cha leffet as possa
muossar eir sur ils cunfins d’iin singul an oura.

La radunanza da delegats

La radunanza da delegats dals 30 da mai 1964 ha gnii in anda-
maint armonic ed allegraivel. V. cusglier guvernativ dr. Andrea Bez-
zola ha stuvii bandunar quist muond trais mais davo sia elecziun sco
parsura da la LR ed usche ais darcheu la tscherna d’iin parsura statta
1l center da l'interess da la tschantada. Cun unanimita da vuschs ais
dr. med. vet. Pierin Ratti gnii elet a la testa da nossa organisaziun.
Las tractandas statutaricas sun gniidas evasas in cuort temp. Davo ha
il secretari dat iina orientaziun davart il rumantsch a ’Expo.

Il cussagl

Davo las lungas e vivas discussiuns da 1’an passa ais il cussagl
stat convocha be duos jadas dasp6 il marz 1964. Dasper las tractan-
das ordinarias per la radunanza da delegats ha il cussagl gnii da pre-
deliberar la dumanda da successiun aint il presidi, iin problem tuot
oter co simpel.

Illa tschantada dals 12 november 1964 ha il cussagladatta il regu-
lativ dal 1960 davart I'indemnisaziun dal cussagl, da la suprastanza,
dal president e nuder, da cumischiuns e rapreschantants da la LR a las
nouvas relaziuns. In vista a las difficultats da survgnir e mantgnair
il numer necessari da muossadras da scoulinas ha’l pliinavant ac-
cepta iin nouv regulativ da pajas per las muossadras.

